
MISTOQSIJA ORALI B' DIBATTITU O-0062/07
skond ir-Regola 108 tar-Regoli ta’ Proċedura
minn Anna Záborská, Amalia Sartori u Marie Panayotopoulos-Cassiotou f’isem il-Grupp PPE-DE, 
Roberta Angelilli f’isem il-Grupp UEN, Zita Gurmai f’isem il-Grupp PSE, Adamos Adamou f’isem il-
Grupp GUE/NGL, Hiltrud Breyer u Raül Romeva i Rueda f’isem il-Grupp Verts/ALE, Elizabeth Lynne 
f’isem il-Grupp ALDE, Kathy Sinnott f’isem il-Grupp IND/DEM
lill-Kummissjoni

Suġġett: Strateġija Ewropea għad-drittijiet tat-tfal: kontra d-"dis"kriminazzjoni tat-tfal u l-
esklużjoni tan-nies "dis"

Iżjed minn 10% tat-tfal huma affettwati minn problemi "dis" (disfasja, dispraksja, disleksja, diskalkulja 
jew il-problema tan-nuqqas ta' attenzjoni, eċċ). Imma dan it-tip ta' diżabilità "dis", li jfixkel sew il-
komunikazzjoni minn età żgħira ħafna, mhuwiex identifikat f'numru ta' Stati Membri. L-unika mezz biex 
tiġi evitata d-"dis"kriminazzjoni li tirriżulta kontra tfal affettwati huwa li jingħataw trattament speċjali, 
bikri, intensiv u multidixxiplinarju fl-ambitu ta' strutturi xierqa, (preferibilment f'ambjent ta' skola normali 
b'kura speċjali xierqa).

Il-Kummissjoni għandha statistika preċiża dwar il-problemi "dis"? Jekk le, tista' tiġborha? Il-
Kummissjoni tippjana li tieħu inizjattivi favur l-identifikazzjoni u r-rikonoxximent ta' problemi "dis" bħala 
diżabilitajiet jew bħala diffikultajiet għat-tagħlim? Il-Kummissjoni tista' tiffaċilita l-aċċess għall-
informazzjoni, tieħu passi fil-ħin biex tagħraf, teżamina u tagħmel dijanjosi b'mod sistematiku u tikkura 
dawn il-problemi fi stadju bikri?

Apparti l-proġett Neurodys, il-Kummissjoni tista' tiffinanzja metodi oħra ta' riċerka dwar problemi "dis" 
oħra, jew għandha l-pjan li tagħmel dan fil-futur? 

X'miżuri jistgħu jħeġġu l-Istati Membri għal persuni li, b'mod informali, fuq bażi ta' kuljum, jieħdu ħsieb 
persuni b'diżabilità minħabba l-problema "dis" sabiex jiġu evitati l-forom kollha ta' diskriminazzjoni 
soċjo-professjonali ħalli jgħinuhom jgħaqqdu l-ħajja familjari u dik professjonali u ħalli jkollhom 
xogħolhom rikonoxxut bħala "karriera"?

Il-Kummissjoni għandha inizjattivi lesti sabiex tiżgura li programmi edukattivi ffinanzjati mill-UE (TIC, 
tagħlim elettroniku, tagħlim matul il-ħajja) jkunu ddisinjati u implimentati b'kunsiderazzjoni adegwata 
għan-nies "dis"? 

Kif tista' l-Kummissjoni tiżgura li d-direttiva ta' l-impjieg tiġi implimentata b'mod effettiv biex tiżgura li 
ma jkunx hemm diskriminazzjoni kontra l-ħaddiema "dis", filwaqt li tħeġġeġ lill-Istati Membri biex 
jgħinu ħalli jitjieb l-impjegar tal-ħaddiema "dis"?

Il-Kummissjoni tħossha utli biex toħloq netwerk sabiex tħeġġeġ skambju ta' l-aħjar prattika fil-livell 
Ewropew u biex tistabbilixxi karta għat-tfal "dis"?  Kif jistgħu t-tfal jippromwovu u jħeġġu l-ħolqien ta' 
netwerk multidixxiplinarju Ewropew dwar diżabilitajiet speċifiċi għat-tagħlim, u b'dan il-mod jiġbru u 
jistudjaw l-informazzjoni u jippromwovu l-kordinazzjoni ta' azzjonijiet bejn il-fruntieri, kif ukoll djalogu 
istituzzjonali? 

